
				এই পাতাটির মুদ্রণ সংশোধন করা প্রয়োজন। 
ভীম [ ২১০ ]
হেতু পাপস্পর্শে ইনি সশরীরে স্বর্গে গমন করিতে অসমর্থ হইয়া সুমেরুশিখরে পতিত হইয়াছিলেন। (মহা) ভীষ্ম—শান্তনুরাজের তনয়। ইনি
পূৰ্ব্বে বসু ছিলেন, পরে শাপগ্ৰস্ত হইয়া গঙ্গার গর্ভে জন্ম গ্রহণ করেন । ইহঁরি নাম দেবব্রত রক্ষিত হয় । ইনি মহর্ষি বশিষ্ঠের নিকট শাস্ত্রাদি এবং পরশুরামের নিকট ধনুৰ্ব্বেদ শিক্ষা করেন। শৌর্য্যবীর্য্যে ইনি অদ্বিতীয় ছিলেন।
দেবব্রত পিতার অতি প্রিয় পাত্র ছিলেন এবং তাহাকে সন্তুষ্ট করিবার জন্য সতত চেষ্টা করিতেন । শান্তনু দারপরিগ্রহে উচ্ছক হইয়া দাসরাজের পালিত কন্যা সত্যবতীকে প্রাপ্ত হইবার জন্য চেষ্টিত হইলেন । , কিন্তু দাসরাজ বলিলেন যে যদি সত্যবতীর গর্ভজাত পুত্র সিংহাসনের অধিকারী হয়, তবে তিনি কন্যাদানে স্বীকৃত আছেন। দেবব্রত বর্তমানে শান্তনু তাহাতে অসম্মত হইলেন । ইনি পিতার মনোভাব অবগত হইয়া দাসরাজ সকাশে গমন পূর্বক সৰ্ব্বজন সম্মুখে পিতৃসিংহাসনের অনধিকারী হইতে এবং চিরজীবন কৌমারব্রত অবলম্বন করিতে প্রতিজ্ঞা করেন । তখন দাসরাজ সত্যবতীকে প্রদান করিলে, ইনি তাহার সহিত পিতার বিবাহ সম্পন্ন করেন । শান্তনু
ভীষ্ম
সন্তুষ্ট হইয়া ইহঁাকে ইচ্ছা মৃত্যুর বর প্রদান করেন। সুদারুণ প্রতিজ্ঞ হেতু ইনি “ভীষ্ম” নাম প্রাপ্ত হইলেন।
পিতার মৃত্যু হইলে, ভীষ্ম অপ্রাপ্ত বয়স্ক বৈমাত্র ভ্রাতার নামে রাজ্য শাসন করিতে লাগিলেন । বৈমাত্র ভ্রাতা বিচিত্রবীর্ষ্য বয়ঃপ্রাপ্ত হইলে ইনি র্তাহার বিবাহের জন্য চেষ্টিত হইলেন। কাশীরাজের কন্যাগণের স্বয়ম্বর উপস্থিত হইলে, ইনি সভা হইতে কুন্যা হরণ করেন। এই উপলক্ষে শাস্বরাজের সহিত যুদ্ধ উপস্থিত হইলে, ইনি তাহাকে পরাজয় করেন । অতঃপর অম্বিক ও অম্বালিকার সহিত বিচিত্রবীৰ্য্যের উদ্বাহ ক্রিয়া সম্পন্ন করিলেন ।
কাশীরাজের জ্যেষ্ঠ কন্যা অম্বা পূৰ্ব্বে শালুকে মনে মনে পতিত্বে বরণ করিয়াছিলেন। তিনি ভীষ্মের নিকট সমস্ত বিবৃত করিলে, ইনি তাহাকে শালুরাজ সমীপে যাইতে আদেশ করেন । ভীষ্ম কর্তৃক অপহৃত জন্য শালু র্তাহাকে প্রত্যাখ্যান করিলে, তিনি পরশুরামের শরণ লইলেন। পরশুরাম তাহার সহিত ভীষ্মের নিকট উপস্থিত হইয়া, তাহাকে গ্রহণ করিতে আজ্ঞা করেন। ইনি তাহাতে অসম্মত হইলে, তিনি যুক্ত করিতে উদ্যত হন। অতঃপর গুরুশিষ্যে

